
 

 

 

 
 

ЗАПИСНИК ОД СОБРАНИЕ  
НА ЗДРУЖЕНИЕТО НА ВНАТРЕШНИ РЕВИЗОРИ НА РЕПУБЛИКА СЕВЕРНА 

МАКЕДОНИЈА 
 

 
Наслов:  Собрание на Здружението на внатрешни ревизори на 

Република Северна Македонија  
Датум и време:  16.12.2024 година, 15 ч.  

 
Претседавач со 
собранието:  

Билјана Секуловска  

Достава и 
пристап до 
записникот:  

До сите членови на Здружението на внатрешни ревизори на 
Македонија објавено на веб сајтот  

Доставени 
материјали:  

Материјалите беа доставени на веб сајтот на ЗВРРСМ  
www.aiam.org.mk  

Присутни 
членови:  
 

10 членови  

Записничар:  Валон Омери 
 

 
На ден 16.12.2024 година во 15ч се одржа Собрание на Здружението на внатрешните 
ревизори на Република Северна Македонија во просториите на Економскиот факултет 
во Скопје.  

Бидејќи кворумот за работа на Собранието се обезбедува со присуство на 50% плус 
еден член од вкупниот број на членови, а на ова Собрание бројот на членови беше под 
50%, седницата се одложи половина час, онака како што е пропишано во Статутот и 
потоа започна на истото место и со истиот Дневен ред.  

Седницата ја отвoри и ја водеше Претседателот на ЗВРРСМ Билјана Секуловска, 
Записничар беше Валон Омери. 

На седницата присуствуваа 10 членови на ЗВРРСМ кои едногласно го прифатија 
предложениот Дневен ред.  

Следните точки, во рамките на Дневниот ред беа предмет на дискусија на Годишното 
Собрание на ЗВРРСМ: 

 

1. Усвојување на Записникот од претходното Собрание 

2. Усвојување на предлог измени на Статутот на ЗВРСМ 

3. Извештај за работењето на ЗВРСМ за 2024 година 

4. Предлог буџет (финансиски план) за 2025 година  

5. Тригодишен план на активности на ЗВРСМ за период 2025-2027  

6. Разно 

 

Дискусии по точките на дневниот ред: 

 

1. Усвојување на записникот од претходната седница на Собранието  
Записникот од претходната седница на Собранието беше ставен за усвојување.  
Записникот беше едногласно усвоен од сите присутни членови на Собранието. 
Немаше забелешки. 
 

2. Усвојување на предлог измени на Статутот на ЗВРСМ 

Претседателот на ЗВРРСМ Билјана Секуловска, образложи дека предлог измените во 
Статутот на ЗВРСМ се истите кои беа претходно изгласани на претходното Собрание 
на 21.12.2023 година и дека е повторно ставена во дневен ред за гласање поради тоа 
што минатата година не се стигна со поднесување на документите за упис на промена 
на Статут во Централен Регистар поради релативно краткиот рок (30 дена од денот на 
усвојување на Собрание).  
 
На прашање доколку некој има забелешки, беа дедени следните забелешки од страна 
на членовите: 

 технички грешки во текстот кои откако беа разгледани беа прифатени по што се 
донесе заклучок да се корегираат истите во пречистениот текст.  

 Друг член даде забелешка дека во Управниот одбор на Здружението нема 
членови кои се од јавниот сектор и побара доколку има можност да има еден 
член кој ќе ги промовира и штити интересите на внатрешните ревизори во јавниот 
сектор, кои според членот, истите се запоставени. Претседателот на тоа 
одговори дека Управниот одбор веќе има еден член кој е од јавниот сектор, 
односно Лирим Амити кој е вработен како внатрешен ревизор и предавач во 
Универзитетот на Југоисточна Европа во Тетово, Р.С. Македонија. Притоа, како 
најголем проблем го посочи тоа што има многу малку членови во Здружението 
кои се од јавниот сектор. Дополнително, нема слух од страна на Министерство 
за финансии за објавуавње на Глобалните стандарди за внатрешна ревизија кои 
беа преведени од страна на Здружението. Како можно решение го спомна 
примерот во IIA Србија, каде што постои Комисија за прашања во јавниот сектор 
и друга комисија за стопанството. Како заклучок беше дека овој предлог и 
забелешка да се дискутира на Управниот одбор. 

 Известувањата за обуките и конференциите во регионот да бидат понавремени 
со акцент на конференцијата во Атина за која според членот од јавниот сектор, 
известувањето било многу скоро пред истата да се одржи додека процесот на 
пријавување и одобрување во јавниот сектор е прилично долг. Следствено, 
членот побара членовите да се известат по навремено. На тоа Претседателот 
одговори дека известувањето се врши во релативно брзо време и дека тоа во 
иднина ќе го спроведе Администраторот на Здружението (Мирела Омери), 
веднаш откако ќе се добие официјално е-маил известување од страна на 
регионалните институти на внатрешни ревизори. Во моментот нема 

централизиран календар на сите настани во регионот, но благодарение на 
иницијативите и состаноците на регионалните институти на Централна и Источна 
Европа, се работи на тоа да се изработи годишен план каде ќе бидат 
евидентирани сите конференции од регионот. Весна Пауновска дополни дека 
доколку било кој член планира и сака да учествува на регионални настани, може 
исто така да ги посети веб страниците на институтите од соодветната земја за 
повеќе информации. 

 
 
Предложените измени во Статутот беа едногласно изгласани и усвоени од членовите 
на Собранието. 
 
 

3. Извештај за работењето на ЗВРРСМ за 2024 година 
 
Претседателот на ЗВРРСМ Билјана Секуловска, детално го образложи Извештајот за 
работењето на ЗВРРСМ за периодот 2024 година. Подетално беа образложени и 
дискутирани следните точки од Извештајот: 
 
- Во врска со обуките – претседателот информираше дека ЗВРРСМ одржа 47 часа 

обука во текот на 2024 година и беа изнесени сите одржани обуки. Претседателот 
детално ги наведе сите одржани обуки и информираше за соработката со ИОРРСМ. 
Истакнато беше дека се даваат максимални напори за да се организираат обуки 
кои ќе се интересни и корисни. Исто така, во соработка со IIA Полска се одржуваат 
и бесплатни вебинари. 
 

- Бројот на членови во ЗВРРСМ во 2024 година изнесува 199 членови. Бројот на 
членови се одржува константно и сите напори на Управниот Одбор се во насока 
на развивање на мрежата на членство. Повеќе од членството се од приватен 
сектор како што е осигурителна дејност, приватни компании кои котираат на 
Берза, додека најмалку има од јавен сектор но сепак од јавен сектор има интерес 
за присуство на обуките. 

 
- Во однос на законската регулатива беше истакнато дека нема промени во 2024 

година. Беше истакнато дека Новите Глобални Стадарди за внатрешна ревизија се 
издадоа во текот на 2024 година и ќе почнат да се применуваат од 09ти Јануар 2025 
година. Здружението на внатрешните ревизори ги преведе Глобалните Стандарди 
на македонски јазик и тие се публикувани на македонски јазик на страната на IIA 
Global. 

 

- Исто така беа сумирани активностите во 2024 година како продолжување на 
активностите за промена на законската регулатива за внатрешна ревизија, 
продлабочување на соработката со ИОРРСМ, присуство на настани, зацврстување 
на соработката со Универзитетот Свети Кирил и Методиј - катедрата за 
сметководство и ревизија и можноста за соработка со нови Универзитети. 
Претседателот истакна и пример на добра соработка помеѓу Институтите и 
Универзитетите во Грција и Турција каде има доста студенти како членови. 

- Истанато беше дека со своето работење ЗВРРСМ го исполни планот на активности 
за 2024 година. 

 
Извештајот беше едногласно изгласан и усвоен. 
 

4. Предлог буџет (финансиски план) за 2025 година  

Претседателот на ЗВРРСМ Билјана Секуловска, првенствено се заблагодари на 
членот на УО Весна Пауновска за изготвувањето на предлог Буџетот за 2024 година 
по што детално ги презентираше и образложи позначајните ставки од Буџетот. 
 
Во однос на приходите образложено беше следното: 

- Приходи од членарини, планот е да имаме 205 члена односно планиран е пораст за 
6 члена кои треба да ги придобиеме. 

- Приходите од конференција се планирани исто како за претходната година, 
- Приходите од обуки се планирани 7 обуки и 1 со ИОРРСМ во просек 25 лица по 3.500 

денари.  
 
Во однос на образложенијата за трошоците, образложени беа следните ставки: 
- Администратор 16.500 денари плус ПДД; 
- Кирија 3.000 денари во просториите на ИОРРСМ; 
- Конференција – од претходната конференција; 
- За обуки планирано е за предавачи – историски податок. 
- Трошоци за патувања вкучуваат патни трошоци за задолжителните посети на IIA 

Global, ECEIA, CEE meeting и сл.) како и присуство на конференциите (Грција, Црна 
Гора, Турција и сл.) 

- Трошоци за членарина кон IIA Global и ECIIA – пресметката е напревна врз основа 
на 180 членови и тоа 16,5 УСД по член за IIA Global и 3,3 ЕУР по член за ECIIA 

- Трошоци за месец Мај(Month of audit awareness) – задолжителна 
- Трошоци за маркетинг се 5.000 денари/месечно, додека трошоците за одржување 

на веб страна 3.000 денари/месечно 
- Трошоците за сметководство – планирани 8.000 ден/месечно (претходно 7.000 

денари) 
- Трошоци за ревизија – задолжителна ревизија, до сега чинела 500 еур, планирано 

е покачување за 100 еур 
 
Предлог Буџетот за 2025 година беше едногласно изгласан и усвоен.  
 

5. Тригодишен план на активности на ЗВРСМ за период 2025-2027  

 
Претседателот на ЗВРРСМ Билјана Секуловска, го детално го презентираше Планот 
на Активности.  
 

Едногласно беше усвоен Планот на активности. 

6. Разно 
  
Под точка разно немаше отворени прашања и дискусија.  
 
 
Бидејќи беа исцрпени сите точки од Дневниот ред, Претседавачот ја затвори 
седницата.  
 
 
Претседавач на Собранието:  
 
 
____________________  
Билјана Секуловска 

 

16.12.2024 Скопје 

